
ГЛИЦИРРИЗИН КИСЛОТАСИ АСОСИДА ОЛИНГАН ДАГ-1 ПРЕПАРАТИ
ТАСИРИДА ҒЎЗАНИНГ ШЎРЛАНИШЛИ МУХИТГА МОСЛАШУВИНИ
БАҲОЛАШ

Аннотация: Ширинмия ўсимлиги илдизидан олинган глицирризин кислотаси
асосида яратилган ДАГ-1 препарати тасирида ғўзанинг шўрланишли мухитга
мослашувини баҳолаш мақсадида антиоксидант тизимидаги ўзгаришлар ўрганилган.
Тадқиқот натижасида уруғларни экишдан олдин ДАГ-1 препарати билан ишловлаш
эркин пролин аминокислотасининг синтез/парчаланиш жараёнини фаоллаштирганлиги
аниқланди.
Калит сўзлар:ғўза, шўрланиш стресси, антиоксидант система, кислороднинг фаол
шакллари, липидларнинг пероксидли оксидланиши, пролин, супероксидисмутаза,
молондиалдегид.
ОЦЕНКА АДАПТАЦИИ ХЛОПЧАТНИКА К УСЛОВИЯМ ЗАСОЛЕНИЯ ПРИ
ДЕЙСТВИИ ПРЕПАРАТА ДАГ-1 ПОЛУЧЕННОГО НА ОСНОВЕ
ГЛИЦИРРИЗИНОВОЙ КИСЛОТЫ
Навруров Санжар Ботирович

доктор биологических наук
Аннотация: Рассматриваются изменения в антиоксидантной системе для оценки
адаптации хлопчатника к засолению под воздействием препарата ДАГ-1, полученного на
основе глицирризиновой кислоты из корней солодки.
Исследование показало, что обработка семян хлопчатника с препаратом ДАГ-1
перед посевом активирует синтез / деградацию свободной аминокислоты пролина.
Ключевые слова: хлопчатник, солевой стресс, антиоксидантная система,
активные формы кислорода, перекисное окисление липидов, пролин, супероксидисмутаза,
молоновыйдиалдегид

ASSESSMENT OF COTTON ADAPTATION TO SALINIZATION CONDITIONS
UNDER THE INFLUENCE OF DAG-1 PREPARATION BASED ON GLYCYRRHIZIC
ACID
Navrurov Sanjar Botirovich
A.S. Sadykov Institute of Bioorganic Chemistry, Academy of Sciences of the Republic
of Uzbekistan, PhD doctoral student
Khashimova Nigora Rustamovna
A.S. Sadykov Institute of Bioorganic Chemistry, Academy of Sciences of the Republic
of Uzbekistan, Doctor of Biological Sciences
Abstract: The article discusses the changes in the antioxidant system to assess the
adaptation of cotton to salinization under the influence of the DAG-1 preparation, obtained on the
basis of glycyrrhizic acid.
The study showed that treatment of cotton seeds with DAG-1 preparation before sowing
activates the synthesis / degradation of the free amino acid proline.
Keywords: cotton, salt stress, antioxidant system, reactive oxygen species, lipid
peroxidation, proline, superoxide dismutase, molonic dialdehyde
Ҳозирги вақтда турли ташқи муҳит омилларнинг қишлоқ хўжалиги
экинларининг етиштирилишига салбий таъсири ортиб бормоқда. Айниқса,
ёғингарчиликнинг меъёридан кўп ёғиши оқибатида, ер ости сувларини юза
қатламларда жойлашганлиги, минерал ўғитлардан меъёридан кўпроқ солиниши
хисобига республикамизнинг айрим ҳудудларида тупроқ шўрланишини юзага
келтирмоқда. Атроф-муҳитнинг стресс омиллари таъсирига ўсимликлар
чидамлилигининг молекуляр механизмини ўрганиш ўсимликшуносликнинг асосий
вазифалардан бири ҳисобланади. Ўсимликларнинг табиий ҳимоя реакциялари
тўғрисидаги билимлар шўрланиш шароитида қишлоқ хўжалиги экинлари
ҳосилдорлигини самарали ва мақсадли ошириш имкониятини яратади.
Ўсимликларга шўрланишнинг таъсирини ўрганиш бўйича ўтказилган
тадқиқотларга
кўра
шўрланиш
стрессининг
дастлабки
босқичларида
ўсимликларнинг ўсиши ва ривожланишининг секинлашганлиги аниқланган [1]. Бу
жараёнлар ўсимликларнинг мухитнинг салбий шароитда яшаши учун зарур бўлган
адаптив хусусиятларининг намоён бўлиши билан боғлиқ. Ўсимликлар фотосинтез
маҳсулотларининг сезиларли қисмини стресс шароитларига қисқа муддатли ва узоқ
муддатли мослашишга сарфлашга имкон беради [2]. Туз стресси ўсимликларда сув
танқислигига сабаб бўлади, ҳужайрада K+ ва Nа+ ионлар нисбатини ўзгартиради ва
ҳужайра метаболизмига салбий таъсир етувчи Nа+ ва Cl- ионлари миқдорининг
ошишига олиб келади. Буларнинг барчаси кислороднинг фаол шакилларини (КФШ)
тўпланиши ва уларнинг инактивацияси ўртасидаги мувозанатни бузади, бу
липидларнинг пероксидли оксидланишига ва тўйинмаган ёғ кислоталарининг
ортишига олиб келади [3]. Ўз навбатида, булар мембрана ўтказувчанлиги ва
оқсилларнинг структуравий ўзгаришларига сабаб бўлади. Ўсимликларда
оксидланиш стрессини олдини олишнинг (КФШ ни зарарсизлантириш) асосий
аҳамиятга эга бўлган ферментатив ва ноферментатив тизими мавжуд. Ҳозирги давр

изланишларига кўра ҳужайранинг турли бўлмалари: хлоропласт, митохондрия,
пероксисома, цитозол ва апопластда жойлашган антиоксидант фермент –
супероксиддисмутаза
(СОД)
ҳужайраларни
супероксид
радикаллари
шаклланишидан ҳимоя қилишнинг биринчи йўналиши ҳисобланади [4,5].
Фақатгина СОД супероксид-анион радикалини водород пероксиди ва молекуляр
кислородгача катализлайди. Радикал табиатли бирикмалар пайдо бўлган жойидан
диффузия бўлиш имкониятига эга эмас. Aммо, H2O2 барқарор молекула бўлганлиги
сабабли у ҳосил бўлган жойидан маълум бир масофага диффузия бўлиш
имкониятига эга. Ўсимлик ҳужайрасида супероксид радикалида бўлгани каби, H2O2
ни ҳам детоксикация қиладиган ферментлар мавжуд. Улардан энг кенг тарқалгани
пероксидазаларнинг катта оиласи- гваяколпероксидаза, аскорбатпероксидаза,
глутатионпероксидаза ва каталаза [6]. СОД, бошқа антиоксидант ферментлар ва паст
молекуляр антиоксидантлар билан бирга ҳужайрада редокс мувозанатни сақлашда
иштирок этади [7]. Стресс ҳолатида аскорбин кислотаси, глутатион, пролин,
полиамин, токоферол, флавоноидлар, антоцианлар, каротиноидлар каби паст
молекуляр оғирликдаги антиоксидантларнинг синтези бир қатор ишларда
ўрганилган [8, 9]. Пролин аминокислотаси юқори ўсимликларда энг кенг тарқалган
метаболитлардан бири [9]. Оқсил молекуласи таркибидаги эркин пролин ва
оксипролин ҳар қандай ҳужайранинг ажралмас қисмидир.
Эркин пролин миқдори қурғоқчилик, шўрланиш, оғир металлар, патогенлар
паст ҳароратнинг таъсирида кўп марта (ўнлаб, баъзан юзлаб марта) ортади [10].
Бундан ташқари, пролиннинг стрессдан ҳимояловчи хусусияти макромолекулалар
билан бевосита ёки билвосита боғланиш қобилиятида намоён бўлади ва шу билан
оқсилларнинг гидратланиш соҳасини барқарорлаштириш орқали стресс остида
денатурациядан сақлаб қолишга ёрдам беради [11].
Қишлоқ хўжалигининг асосий экинларидан бири бўлган ғўза ўсимлигининг
жуда кўп навлари мавжуд бўлиб, уларнинг орасидан шўрланишга чидамли ва
чидамсиз нав ва дурагай линияларини аниқлаш катта аҳамиятга эга. ДАГ-1
(глицирризин ва салицил кислоталар супрамолекуляр комплекси) препаратининг
ғўзада шўрланишга нисбатан юзага келувчи мослашиш жараёнида антиоксидант
тизимида кечадиган ўзгаришларга таьсирини баҳолаш тадқиқотнинг мақсади
ҳисобланади. Ушбу иш ғўзани шўрланган тупроқ шароитида оксидланиш стресси
таъсиридан ҳимояловчи биоген табиатга эга ДАГ-1 препарати таьсирида
шўрланишга нисбатан чидамлилигини ошириш, носпецифик ҳимоя механизмлари
индукциясини ўрганишга йўналтирилган бўлиб, пировардида ғўза хосилдорлигини
ортишига хисса қўшади.
Тадқиқот усул ва услублари
Тадқиқот материали сифатида олинган ғўзанинг “Султон” нави чигитлари
концентрланган сульфат кислота ёрдамида туксизлантирилиб, оддий сувда ювилди
ва экиш олдидан назорат сифатида сув ва ДАГ-1 препаратининг 10-7М
концентрацияли эритмаларида 8 соат давомида ивитиб қўйилди. Сўнгра чигитлар
фильтр қоғозларга экилиб, назорат сифатида сувли ва NaCl нинг турли
концентрацияли (50 мМ, 100 мМ, 200 мМ) эритмаларига солиниб, термостатда (270С
да) 7 кун давомида ўстирилди.

Оқсил миқдори Lowry услубига кўра аниқланди [12]. СОД ферментининг
умумий фаоллиги ишқорий муҳитда нитрокўк тетразолийнинг (НКТ) фотокимёвий
қайтарилишини ингибирлаш орқали аниқланди [13].
МДА миқдори В.В. Рогожин йўриқномасига асосан тиобарбитур кислотаси
(ТБК) ёрдамида аниқланди [14]. Услуб МДА ва ТБК ўртасидаги реакцияга асосланган
бўлиб, юқори ҳарорат ва кислотали шароитда 1 молекула МДА ва 2 молекула ТБК
тутувчи бўялган риметан комплекси 532 нм тўлқин узунлигида аниқланади. Эркин
пролин аминокислотаси миқдори Батес услубига кўра аниқланди [15].
Олинган натижалар GraphPad Prism дастури ёрдамида қайта ишланди. Ўртача
оғиш кўрсаткичи (±М) ва статистик ишонарлилик кўрсаткичи (P) аниқланди, P<0.1
дан кичик бўлган натижалар статистик ишонарли деб қабул қилинди.
Олинган натижалар ва уларнинг мухокамаси
Глицирризин кислотаси асосида олинган ДАГ-1 препарати тасирида ғўзанинг
шўрланишли мухитга мослашувини баҳолаш мақсадида антиоксидант тизими
ферментларидан СОД фаоллиги ва қуйи молекуляр метоболитлардан эркин пролин
аминокислотаси ҳамда липидларнинг пероксидли оксидланишини охирги
махсулоти
малондиалдегидининг
(МДА)
миқдорий
ўзгаришлари
вақт
динамикасида (7 кун давомида) ўрганилди.
Тадқиқот натижаларига кўра стресснинг (дастлабки) 1-кунида барча
намуналарда эркин пролин аминокислотасининг миқдори юқори бўлди.
Шўрланиш таъсирининг 2-кунида 50 мМ NaCl эритмасида ўстирилган намунада
назоратга нисбатан 12.7% га камайган, 100 мМ NaCl ва 200 мМ NaCl эритмасида
ўстирилган намуналарда эса 17.21% ва 24.61% га пролин миқдори кўпайган. NaCl
таъсирининг 3 кунида пролин миқдори камайганлигини кузатиш мумкин. Бунда (50
мМ NaCl, 100 мМ NaCl, 200 мМ NaCl) шўрланиш даражасига мос равишда назоратга
нисбатан 28.19%, 46.81%, 47.56% га камайган. Тузли мухит таъсирининг 4-кунида
NaCl нинг (50 мМ, 100 мМ, 200 мМ концентрацияли) эритмаларида ўстирилган
намуналарда назоратга нисбатан 7.75%, 33.49%, 47.25% га пролин миқдорини
кўпайиши пролин биосинтези фаоллашганидан дарак беради. Стресснинг 5-кунида
100 мМ NaCl эритмасида ўстирилган намунада назоратга нисбатан 18.21% га
камайган, 50 мМ NaCl ва 200 мМ NaCl эритмасида ўстирилган намуналарда эса
31.33% ва 7.32% га пролин миқдори кўпайган. Тузли мухит таъсирининг 6-кунида
NaCl нинг (50 мМ, 100 мМ, 200 мМ концентрацияли) эритмаларида ўстирилган
намуналарда назоратга нисбатан 152.52%, 82.09 %, 25.18 % га пролин миқдорини
кўпайишини кўриш мумкин.

ВАҚТ ДИНАМИКАСИ

1-расм. Уруғлари ДАГ-1 препарати билан ишловланиб, NaCl нинг турли
концентрацияларида ўстирилган ғўза ниҳолларида пролин миқдорини вақт
динамикасида ўзгариши
Тажрибанинг сўнги 7-кунида NaCl нинг (50 мМ, 100 мМ, 200 мМ
концентрацияли) эритмаларида ўстирилган намуналарда назоратга нисбатан
31.00%, 31.89%, 17.59% га пролин аминокислотаси миқдори камайганлиги
аниқланди(1-расм).
Пролин аминокислотаси энергия ва азот манбаси сифатида ўсимлик
ҳужайрасида кўп миқдорда тўпланади ва стресс вақтида пролиндегидрогеназа
ферменти ёрдамида парчаланади Ҳужайрадаги пролин миқдори нафақат синтез
тезлигига, балки унинг парчаланиш тезлиги билан ҳам боғлиқ ҳисобланади[16].
Уруғларни экишдан олдин ДАГ-1 препарати билан ишловлаш эркин пролин
аминокислотасининг
синтез/парчаланиш
жараёнини
фаоллаштирганлиги
аниқланди.
Турли стресс ҳолатларида пролин иштирокида мембраналар оксидланишига
олиб келувчи – липидларнинг пероксидли оксидланиш (ЛПО) даражаси пасаяди
[17]. ЛПО жараёнининг охирги маҳсулоти бўлган МДА ўсимлик ҳужайрасининг
стрессларга резистентлик хусусиятини оширишда хизмат қилувчи бирламчи
медиатор деб ҳисобланади.
Шу сабабли, тажриба давомида МДА миқдори ўрганилганида назорат
сифатида оддий сувда ўстирилган ва 50 мМ NaCl ли мухитда ўстирилган
намуналарда стресснинг дастлабки 3 кунида камайганлиги ва 4-5-6 кунларида
оралиғида кўпайганлигини кўриш мумкин. Тажрибанинг охирги 7-кунида
липидларнинг пероксидли оксидланиш жараёни секинлашгани ўрганилди(1жадвал). Ўрта шўрланиш (100 мМ NaCl) ли эритмада ўстирилган намуналарда эса
туз таъсирининг 3-4-5 кунларида тажрибанинг дастлабги кунига нисбатан тегишлича
120.4%, 79.38%, 367.5% га ошганлиги аниқланди. Кучли шўрланишли (200 мМ NaCl)
ли эритмада ўстирилган намуналарда фақатгина стресснинг 5 чи кунида 299.15*10 -5
мкг/гр қурук модда миқдорида малондиалдегид борлиги аниқланди.
1-жадвал

Уруғлари ДАГ-1 препарати билан ишловланиб, NaCl нинг турли
концентрацияларида ўстирилган ғўза ниҳолларида малондиалдегид
миқдорини вақт динамикасида ўзгариши
Малондиалдегид миқдори (10-5 мкг/гр қурук модда)
Кунлик вақт динамикаси (24 соат)
Тажриба вариантлари
1-кун 2-кун
3-кун
4-кун
5-кун
6-кун
7-кун
70.46
55.84
12.75
78.90
89.74
221.29
69.25
Назорат
62.79
51.87
5.90
86.29
177.78
197.34
15.58
50мМ NaCl
58.17
47.07
128.21
104.35
271.95
55.86
49.83
100мМ NaCl
77.40
83.25
11.62
83.10
299.15
39.45
24.12
200мМ NaCl
Ушбу ҳолат СОД фаоллиги билан боғлиқ бўлиши мумкин. Чунки ўсимлик
ҳужайрасида МДА миқдори ортишининг асосий омиларидан бўлган супероксид
анион радикалининг кўпайиши ҳисобланади. Бу жараёнда ҳужайра мемранасини
пероксидли парчаланишдан ҳимояловчи СОД ферменти фаолигининг ортиши
ўсимликлар учун мухимдир.
Уруғлари ДАГ-1 препарати билан ишловланиб, NaCl нинг турли
концентрацияларида ўстирилган ғўза ниҳолларида СОД ферменти фаоллиги вақт
динамикасида (7 кун давомида) ўрганилганида NaCl нинг (50 мМ, 100 мМ, 200 мМ
концентрацияли) эритмаларида ўстирилган намуналарда назорат сифатида сувда
ўстирилган намуналарга нисбатан СОД ферменти фаоллиги камайганлиги
аниқланди (2-расм). Стресснинг дастлабги 1-кунида барча намуналарда (назорат, 50
мМ NaCl, 100 мМ NaCl ва 200 мМ NaCl эритмасида ўстирилган) СОД фаоллиги
юқори бўлди. Тузли мухит таъсирининг 4-кунида NaCl нинг (50 мМ, 100 мМ, 200 мМ
концентрацияли) эритмаларида ўстирилган намуналарда назоратга нисбатан
тегишлича 140%, 127.56%, 933.85% га СОД ферменти фаоллашган. Тажрибанинг 6кунида ҳам 50 мМ ва 100 мМ NaCl эритмасида ўстирилган намуналарда назоратга
нисбатан 35.42 ва 16.07% га фаоллик ортиши кузатилган.
100мМ NaCl

200мМ NaCl

82,03

50мМ NaCl

1-КУН

2-КУН

3-КУН
4-КУН
5-КУН
ВАҚТ ДИНАМИКАСИ

2-расм. Уруғлари ДАГ-1 препарати билан ишловланиб, NaCl нинг турли
концентрацияларида ўстирилган ғўза ниҳолларида супероксидисмутаза ферменти
фаоллигининг вақт динамикасида ўзгариши
Шундай қилиб, тадқиқотларимизда ғўзанинг “Султон” навида антиоксидант
тизимининг фаоллиги ва шўрланиш шароитига чидамлилик даражаси ўртасида
тўғри корреляцияси ўрганилди. ДАГ-1 препарати хлоридли шўрланиш моделида
эркин пролин аминокислотаси тўпланишини индуцирлади. Пролин миқдорининг
ортишига ДАГ-1 препарати таркибидаги салицил кислотаси пролин синтезининг
глутамат йўлини фаоллаштириши тахмин қилинди. ДАГ-1 препарати билан
ишловланган ва (50 мМ, 100 мМ, 200 мМ) хлоридли шўрланиш моделида ўстирилган
намуналарда СОД ферменти фаолиги пасайганлигининг сабаби глиоксисомада
ортиқча ёғларнинг парчаланиши ёки ёғ кислоталарининг β-оксидланиш
жараёнлари содир бўлган бўлиши мумкин, бу реакцияларнинг охирги
маҳсулотлари сифатида хам H2O2 ҳосил бўлади.
Ўсимликларнинг табиий ҳимоя реакциялари тўғрисидаги билимлар
шўрланиш шароитида қишлоқ хўжалиги экинлари ҳосилдорлигини самарали ва
мақсадли ошириш имкониятини яратади.

